
ᓯᓈᓯᐅᕐᕕᒃ ᑲᑎᒪᕕᐅᓪᓗᓂᓗ 
 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᓴᓇᔪᒪᔪᑦ ᑲᑎᖓᕕᒃᓴᖅ ᓯᓈᓯᐅᕐᕕᖕᒥ ᐅᐃᑉᐸᕐᒥ ᕿᑭᖅᑖᓗᖕᒥ, ᐃᓗᐊᓂ ᓯᕐᒥᓂᒃ ᑲᓇᑕᒥ ᒥᕐᖑᐃᖅᓯᕐᕕᒃ, 
ᑕᐃᒪᓗ ᖃᐅᔨᒪᔾᔪᑕᐅᖃᑦᑕᕐᓂᐊᖅᑐᑦ ᑖᓐᓇ ᐃᓂᓪᓚᕆᒋᔭᐅᓂᖓᓂᒃ, ᑕᒫᓃᑦᑐᖅ ᐃᓗᐊᓂ ᐃᑦᑕᕐᓂᑕᖃᕐᕕᑦ, ᐅᕝᕙᓘᓐᓃᑦ 
ᑕᐃᔭᐅᓲᖑᖕᒥᔪᖅ ᑲᓇᖕᓇᖓᓂ ᐃᓂᖓ (ᓴᕿᔮᖅᑐᖅ 1). ᐅᓇ ᐱᓕᕆᐊᖑᔪᖅ ᑐᕌᕆᓪᓗᒋᑦ ᓴᓇᖃᑎᒋᓗᒋᑦ ᐃᒃᐱᐊᕐᔪᖕᒥᐅᑦ 
ᐅᖃᐅᓯᕆᓗᒋᑦ ᐱᑕᖃᕆᐊᖃᖅᑐᑦ ᐃᒡᓗᕋᓛᖅ ᐃᑲᔫᑎᓂᐊᖅᑐᖅ ᐊᑦᑕᕐᓇᖅᑐᖃᓐᖏᑦᑐᒥᒃ ᐊᐅᓪᓚᖅᓯᒪᓗᑎᒃ ᐃᓂᒃᓴᖓᓂ ᐊᒻᒪᓗ 
ᐃᑲᔪᕐᓂᐊᖅᑐᖅ ᐊᓯᖏᓐᓄᑦ ᓄᓇᓕᖕᓂ ᖃᓄᐃᓕᐅᕈᑕᐅᔪᒪᔪᓄᑦ, ᖃᐅᔨᒪᓂᖅ, ᑐᓴᐅᒪᑎᑦᑎᓂᖅ, ᐃᓕᓐᓂᐊᖅᑎᑦᑎᓂᖅ, ᖃᐅᔨᓴᕐᓂᖅ, 
ᒥᐊᓂᕆᓂᖅ, ᐃᓂᖓᓂ ᓴᐳᓐᓂᐊᕐᕕᒃ ᐊᒻᒪᓗ ᐳᓛᖅᑐᓄᑦ ᖃᓄᐃᓕᐅᕐᕕᒃ ᑕᐃᑲᓂ ᐃᑦᑕᕐᓂᑕᖃᕐᕕᖓᓂ. ᓄᓇᓕᖕᓂᒃ 
ᑐᑭᓯᓇᓱᖃᑎᒌᖕᓂᖅ ᐱᓕᕆᐊᖑᓚᐅᖅᑐᖅ ᐃᒃᐱᐊᕐᔪᖕᒥᐅᓄᑦ, ᑲᑐᔾᔨᓪᓗᑎᒃ ᐃᓄᐃᑦ-ᒐᕙᒪᒃᑯᑦ ᒥᕐᖑᐃᖅᓯᕐᕕᓕᕆᔨᒃᑯᑦ 
ᐊᐅᓚᑦᑎᔨᖏᑦ ᑲᑎᒪᔨᕋᓛᑦ ᐃᑲᔪᖅᑐᑦ ᑕᒪᑐᒥᖓ ᓴᓇᔭᐅᓂᐊᖅᑐᒥᒃ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐃᑦᑕᕐᓂᑕᖃᕐᕕᖓᓄᑦ 
ᐅᖃᐅᑎᔭᐅᑦᑎᐊᖅᓯᒪᔪᑦ.   

 

ᓴᕿᔮᖅᑐᖅ 1. ᒪᕐᕉᒃ ᐃᓂᒋᔪᓐᓇᖅᑐᑦ ᑲᑎᖓᕕᐅᖃᑦᑕᕐᓂᐊᖅᑐᒥ ᑕᐃᑲᓂ ᓯᓈᓯᐅᕐᕕᖕᒥ; ᑕᒪᐃᓐᓄᑦ ᓱᓇᑐᐃᓐᓇᓄᑦ 
ᐃᓂᖓᑦ (ᓴᐅᒥᐊᓂ) ᐊᒻᒪᓗ ᑲᓇᖕᓇᖓᓂ ᐃᓂ (ᑕᓕᕐᐱᐊᓂ) 

 
ᑲᑎᖓᕕᐅᖃᑦᑕᕐᓂᐊᖅᑐᖅ, ᐱᔭᕇᑐᐊᕈᓂ, ᐃᓚᖃᓕᕐᓂᐊᖅᑐᖅ ᐊᔾᔨᒌᓐᖏᑦᑐᓂᒃ - ᐊᑐᖅᑕᐅᔪᓐᓇᕐᓗᓂ ᐃᒡᓗᕋᓛᖅ, ᐱᐅᓯᑐᖃᕐᓄᑦ 
ᐃᓕᓐᓂᐊᕐᕕᐅᓗᓂ, ᓯᓚᑖᓂ ᐃᒃᓯᕙᐅᑕᖃᕐᓗᓂ, ᐃᑯᐊᓚᑎᑦᑎᕕᖃᕐᓗᓂ, ᐊᓇᕐᕕᖃᕐᓗᓂ ᐊᒻᒪᓗ ᐊᐅᓚᖁᑎᓄᑦ ᓇᑉᐸᕐᕕᖃᕐᓗᓂ. 
ᑕᒪᕐᒥᒃ ᑲᑎᖓᕕᐅᖃᑦᑕᕐᓂᐊᖅᑐᖅ ᓇᑉᐸᕆᐊᓕᒃ ᐊᒻᒪᓗ ᐊᒃᑐᐃᓂᐊᖅᑐᖅ ᓄᓇᖓᓂ ᐊᖏᔪᒥᐅᓂᐊᓐᖏᑦᑐᒻ 480 ᒦᑕ2. 
ᐅᓇ ᓯᓈᓯᐅᕐᕕᒃ ᖃᓂᑦᑐᖅ ᓯᓈᖓᓄᑦ ᐊᒻᒪᓗ ᐱᒻᒪᕆᐅᔪᖅ ᐃᓂᖓ ᐃᓄᖕᓄᑦ, ᐊᒻᒪᓗ ᑐᓕ ᐊᒻᒪᓗ ᓯᕗᓕᕕᓃᑦ, ᐅᖓᑖᓄᑦ ᑕᐃᓴᓐ 
ᐊᕐᕌᒍᑦ. ᑲᑎᖓᕕᖃᑦᑕᕐᓂᐊᖅᑐᖅ ᐅᐸᒃᑕᐅᔪᓐᓇᖅᑐᑦ ᓇᐅᒃᑯᑐᐃᓐᓇᖅ: 

 
 ᐅᐸᒃᑕᐅᔪᓐᓇᖅᑐᖅ ᐃᓂᖓ ᖃᒧᑕᐅᔭᒃᑯᑦ ᐊᐃᕆᓕᒥᑦ ᔫᓐᒧᑦ. ᐅᓇ ᐅᐸᒃᑕᐅᔪᓐᓇᖅᑐᖅ ᑕᒪᐃᓐᓂᑦᑎᐊᖅ ᐃᓄᐃᑦ 

ᓄᓇᖓᓂᑦ ᐃᒃᐱᐊᕐᔪᖕᒥᑦ ᐃᓛᓐᓂᒃᑯᑦ ᐅᐸᒃᑕᐅᔪᓐᓇᖅᑐᖅ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐃᖅᑲᓇᐃᔭᖅᑎᖏᓐᓂᒃ. 

 ᐅᓇ ᐃᓂᖓ ᑭᒡᓕᖅᓯᓯᒪᔪᑦ ᖁᓕᒥᒎᓕᒃ ᒥᕕᒃᓴᖓᓂᒃ. ᖁᓕᒥᒎᓕᖅ ᐊᑐᖅᑕᐅᓂᐊᖅᑐᑦ ᐊᐅᓚᑦᑎᔾᔪᑎᒋᑐᖏᓐᓇᕐᓗᓂᔾᔪᒃ 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐊᒻᒪᓗ ᓴᓇᔭᖏᓐᓄᑦ (ᐃᓚᒋᔭᐅᓗᓂ ᓴᓇᔭᐅᔪᑦ ᐃᓚᖃᖅᑐᑦ ᓄᓇᓕᖕᓂ ᐃᓄᖕᓂᒃ) ᐊᒻᒪᓗ 
ᐊᑐᖅᑕᐅᕙᒃᑐᑐᐊᖅ ᐊᐅᔭᒃᑯᑦ. ᐳᓛᖅᑐᑦ (ᐃᓅᖕᓂᖔᓐᖏᑦᑐᑦ) ᐃᓯᕈᓐᓇᖅᑎᑕᐅᔮᓐᖏᑦᑐᑦ ᐊᑐᕈᓐᓇᔮᓐᖏᑕᖓ 
ᐃᓂᖓ ᖁᓕᒥᒎᓕᐅᑉ. ᐃᓂᖓ ᐃᓯᒐᒃᓴᐅᔪᖅ ᖃᓕᒥᒎᓕᒃᑯᑦ ᑭᓯᐊᓂ 2 ᑎᑭᓪᓗᒍ 4-ᖏᖅᑐᕐᓗᑎᒃ ᐊᑕᐅᓯᖅ ᐊᕐᕌᒍᒥ.   

 ᑕᐃᑲᓂ ᓯᑯᖃᖅᑎᓐᓇᒍ ᐃᓂᖓ ᐅᐸᒐᒃᓴᐅᔪᖅ ᐃᓂᖓ ᖃᐅᔨᓴᖅᑕᐅᓗᓂ ᐅᒥᐊᒃᑯᑦ (ᕿᑎᐊᓂ-ᔪᓚᐃ ᑎᑭᓪᓗᒍ ᓯᑎᐱᕆ). 
ᐳᓛᖅᑐᑦ (ᐃᓄᖕᓂᖕᖓᓐᖏᑦᑐᑦ) ᐱᖃᑎᖃᕐᓗᑎᒃ ᖃᐅᔨᒪᑦᑎᐊᖅᑐᒥᒃ ᓄᓇᓕᖕᓂ ᐊᐅᓪᓚᕈᔾᔨᓲᒥᒃ ᐅᕝᕙᓘᓐᓃᑦ 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐃᖅᑲᓇᐃᔭᖅᑎᖏᑦ. ᐅᐸᒃᑕᐅᔪᓐᓇᖅᑐᖅ ᐅᒥᐊᒃᑯᑦ ᑭᓯᐊᓂ ᐋᒍᓯᒥᑦ ᓯᑎᐱᕆᒧᑦ. 

 ᐅᐸᒃᑕᐅᔪᓐᓇᖅᑐᖅ ᓂᕆᐅᓇᖅᑐᖅ ᐊᒥᓱᐃᓐᖏᓪᓗᑎᒃ (~1-5 ᐅᒃᑕᐅᔪᓐᓇᖅᑐᖅ ᐊᑕᐅᓯᕐᒥ ᐊᕐᕌᒍᒥ) 



ᐅᓇ ᐃᓂᖓ ᐊᑐᖅᑕᐅᓂᐊᖅᑐᑦ ᖃᓄᑐᐃᓐᓇᖅ: 
 

 ᖃᓄᑐᐃᓐᓇᖅ-ᐊᑐᖅᑕᐅᓂᐊᖅᑐᖅ ᐃᒡᓗᕋᓛᖅ, ᑲᑎᒪᕕᐅᓗᓂᓗ, ᐊᔪᒋᑎᑦᑎᓗᓂ ᓄᓇᓕᖕᓂ ᐃᓄᖕᓂᒃ, ᓇᑦᑎᖅᓱᖅᑏᑦ 
ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐃᖅᑲᓇᐃᔭᖅᑎᖏᑦ ᐃᓂᒋᓂᐊᖅᑕᖓ ᕿᒫᕕᓗᒍ ᓂᕐᔪᑎᓂᑦ ᐊᒻᒪᓗ ᓯᓚᓗᒃᑎᓪᓗᒍ; ᐅᓇ 
ᐃᒡᓗᕋᓛᖅ ᐃᖃᕐᓂᐊᖅᑐᖅ ᐃᒡᓕᕐᓂᒃ ᐊᒻᒪᓗ ᐃᒐᕕᖕᓂᒃ ᐊᒻᒪᓗ ᐃᓂᒋᔭᐅᔪᓐᓇᖅᑐᖅ ᐊᒥᓱᓂᒃ ᐃᓄᖕᓂᑦ ᐊᒻᒪᓗ 
ᐊᑐᕆᐊᖃᕐᓂᐊᓐᖏᒻᒪᑕ ᑕᖕᒫᖅᓯᒪᕕᐅᓗᓂ ᐅᕝᕙᓘᓐᓃᑦ ᐃᒐᕕᐅᓗᓂ ᓯᓚ ᐱᐅᑎᓐᓇᒍ.  

 ᑲᑎᖓᕕᒃ ᐊᔪᖏᑎᑦᑎᓂᐊᖅᑐᖅ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐊᒻᒪᓗ ᓇᐅᑦᑎᖅᓱᖅᑏᑦ ᐱᓕᕆᔪᓐᓇᕐᓗᑎᒃ, ᒥᐊᓂᕆᓗᑎᑦ 
ᐊᒻᒪᓗ ᑐᑭᓕᐅᕆᓗᑎᒃ ᐊᑦᑕᕐᓂᑕᖃᕐᕕᐅᔪᓂ ᐊᒻᒪᓗ ᒥᐊᓂᕆᓗᑎᒃ ᖃᓄᐃᓕᐅᖅᑕᐅᔪᓂ ᑕᐃᑲᓂ ᓄᓇᖓᓂ (ᓲᕐᓗ 
ᐅᒥᐊᕐᔪᐊᑦ ᐃᖏᕐᕋᔭᒃᑐᑦ, ᐊᐅᓪᓚᕈᔾᔨᓯᒪᔪᑦ, ᓄᓇᖓᓂᒃ ᐊᑐᖅᑐᑦ). 

 ᐃᓄᐃᑦ ᐃᓐᓇᑐᖃᐃᑦ ᐊᑐᕈᓐᓇᖅᑕᖓ ᐃᓂᖓ ᐊᑦᑕᕐᓇᖅᑐᖃᓐᖏᒻᒪᑦ ᐊᒻᒪᓗ ᐅᐸᒃᓴᐅᓪᓗᓂ. ᐅᓇ ᐊᔪᖏᑎᑦᑎᔪᖅ 
ᐃᓂᖓᓂ ᐃᓂᖃᕐᕕᐅᔪᓐᓇᕐᓗᓂ ᑲᑎᒪᔪᓂ ᐃᓄᐃᑦ ᐃᓐᓇᑐᖃᖏᑦ ᐃᓕᑕᐅᓂᐊᕐᒪᑕ ᒪᒃᑯᒃᑐᓂᑦ. ᓯᓚᑖᓂ 
ᐃᒡᓯᕚᕐᕕᖃᖅᑐᖅ ᐊᒻᒪᓗ ᐃᑯᐊᓚᕕᖃᖅᑐᖅ ᓯᓚᒦᖃᑦᑕᕐᓂᐊᕐᒪᑕ ᐃᓕᓐᓂᐊᖅᑎᑦᑎᔪᑦ ᐊᒻᒪᓗ ᐃᓗᐊᓂ 
ᐃᑦᑕᕐᓂᑕᖃᕐᕕᖕᓄᑦ ᐃᓕᓐᓂᐊᕐᕕᖓ ᑐᓂᓯᓯᒪᓂᐊᖅᑐᖅ ᓱᓇᑐᐃᓐᓇᓂᒃ ᖃᐅᔨᒪᑎᑦᑎᕕᒃᓴᓂᒃ 
ᓯᓚᑦᑎᐊᕙᐅᓐᖏᑎᓪᓗᒍ. ᖃᓄᑐᐃᓐᓇᖅ-ᐊᑐᖅᑕᐅᔪᓐᓇᖅᑐᖅ ᐃᒡᓗᕋᓛᖅ ᐊᔪᖏᑎᑦᑎᓂᐊᖅᑐᖅ 
ᖃᓄᐃᓕᐅᕐᕕᐅᔪᓐᓇᕐᓗᓂ ᐱᔭᕐᓂᕐᓂᖅᓴᐅᓗᓂ ᐊᒻᒪᓗ ᐅᓪᓗᓄᑦ ᐊᒥᓱᓄᑦ ᐅᐸᒃᑕᐅᓯᒪᔪᓐᓇᖅᑐᖅ. ᐅᑯᐊ 
ᖃᓄᐃᓕᐅᕈᑕᐅᔪᑦ ᐋᕿᒃᑕᐅᓯᒪᔪᓐᓇᖅᑐᑦ ᐊᒻᒪᓗ ᐊᐅᓚᑕᐅᔪᓐᓇᖅᑐᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐊᑯᓚᐃᑦᑐᒥᒃ.    

 ᑲᑎᒪᕕᒃᓴᖅ ᐃᓂᖓ ᐊᔪᖏᑎᑦᑎᓂᐊᖅᑐᖅ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐃᓂᖃᕐᕕᒋᓗᒍ ᒥᕐᖑᐃᖅᓯᕐᕕᒧᑦ ᑲᑎᒪᔾᔪᑎᓂᒃ 
ᑖᒃᑯᐊᓗ ᓯᕐᒥᓕᒃ ᑲᑐᔾᔨᓪᓗᑎᒃ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑎᒪᔨᕋᓛᖏᑦ, ᐃᓄᐃᑦ ᖃᐅᒡᒪᔭᑐᖃᖏᓐᓂᒃ ᐱᓇᓱᐊᖅᑎᑦ 
ᑲᑎᒪᖃᑎᒌᒃᐸᒃᑐᑦ ᐊᒻᒪᓗ ᑲᑎᖓᕕᐅᕙᒃᓗᓂ ᓄᓇᓕᖕᓂᑦ ᐱᓕᕆᔪᒪᔪᑦ ᐃᓕᓐᓂᐊᖅᑎᑦᑎᓗᑎᒃ ᐃᓄᐃᑦ ᖃᐅᔨᒪᔭᖏᓐᓂᒃ. 
ᐅᓇ ᑲᑎᒪᕕᒃ ᐊᒻᒪᓗ ᓯᓚᑖᓂ ᐃᒡᓯᕚᕐᕕᓕᒃ ᐃᓗᐊᖅᓯᓕᖅᓯᒪᔪᖅ ᐱᓕᕆᐊᖑᓂᐊᕐᓗᑎᒃ ᖃᐅᔨᒪᔭᐅᔪᓂᒃ ᑐᓴᕐᑎᑦᑎᓂᕐᒧᑦ. 
ᐅᓄᖅᓯᑎᑦᑎᓯᒪᓂᐊᖅᑐᖅ ᑖᒃᑯᐊ ᐃᓄᒋᐊᑦ ᑲᑎᑦᑎᐊᕈᓐᓇᕐᓗᑎᒃ ᑖᓐᓇᓗ ᓯᕐᒥᓕᒃ ᑲᓇᑕᒥ ᒥᕐᖑᐃᖅᓯᕐᕕᒃ ᐊᒻᒪᓗ 
ᒥᕐᖑᐃᖅᓯᕐᕕᐅᑉ ᑲᑎᖓᓂᖓ ᐃᒃᐱᐊᕐᔪᒃ ᓄᓇᖓᓄᑦ.   

 ᓴᓇᓯᒪᓂᖓ ᐃᒡᓗ, ᐃᓗᐊᓃᒻᒪᑦ ᐃᑦᑕᕐᓂᑕᖃᕐᕕᒃ, ᑐᓂᓯᓯᒪᔪᖅ ᓈᒻᒪᒃᖢᓂ ᐃᓂᖓ ᐃᓄᖕᓄᑦ ᐅᓂᒃᑳᕐᕕᐅᔪᓐᓇᕐᓗᓂ 
ᐊᒻᒪᓗ ᐅᖃᐅᓯᐅᓗᑎᒃ ᐃᓄᐃᑦ ᐱᐅᓯᑐᖃᖏᑦ ᐳᓛᖅᑐᓄᑦ (ᐃᓄᖕᓂᖔᓐᖏᑦᑐᓂᑦ). ᑖᓐᓇ ᓄᓇᖓ 
ᐅᐸᒃᑕᐅᒐᔪᓐᖏᑦᑐᒦᑦᑐᖅ (ᐃᓄᖕᓂᓐᖔᓐᖏᑦᑐᓂᑦ) ᑭᖑᓂᑦᑎᓐᓂ, ᑭᓯᐊᓂ ᑲᑎᖓᕕᒃᓴᖃᓕᕈᑎᒃ ᓇᑉᐸᐃᓯᒪᓕᕈᑎᒃ ᒫᓐᓇ, 
ᐃᓂᖃᕐᑎᑦᑎᓂᐊᖅᑐᖅ ᐊᔾᔨᐅᓐᖏᑦᑐᒥᒃ ᐱᕕᖃᕐᑎᑦᑎᔪᖅ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐅᕝᕙᓘᓐᓃᑦ ᐃᓄᐃᑦ 
ᐊᐅᓪᓚᕈᔾᔨᕙᒃᑐᑦ ᐳᓛᕐᑎᑦᑎᓗᑎᒃ ᐱᒻᒪᕆᐅᔪᒧᑦ ᐃᓄᐃᑦ ᐃᓂᖁᑎᖓ ᐊᒻᒪᓗ ᓈᓚᒋᐊᖅᑐᕐᓗᑎᒃ ᖃᐅᔨᒪᔭᐅᔪᓂᒃ ᐊᒻᒪᓗ 
ᐅᓂᒃᑳᓂᒃ ᓄᓇᓕᖕᓂᑦ ᐃᓄᖕᓂᑦ. 

 ᐳᓛᖅᑐᑦ (ᐃᓄᖕᓂᓐᖔᓐᖏᑦᑐᓂᑦ) ᐃᓂᖓᓄᑦ ᐱᖃᑎᖃᕆᐊᖃᖅᑐᑦ ᐊᐅᓪᓚᕈᔾᔨᕙᒃᑐᓂᒃ (ᓯᕐᒥᓕᒃ ᑲᓇᑕᒥ ᒥᕐᖑᕐᓯᕐᕕᖕᒧᑦ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎ) ᐊᒻᒪᓗ ᓇᐃᑦᑐᒥᒃ ᐃᓕᓐᓂᐊᕐᓗᑎᒃ ᐃᓕᓐᓂᐊᖅᑎᑕᐅᓗᑎᒃ ᐃᒃᐱᐊᕐᔪᖕᒥᑦ ᐃᓄᖏᓐᓂᑦ 
ᑖᒃᑯᐊᓗ ᐊᐅᓪᓚᕈᔾᔨᖃᑦᑕᕐᓂᐊᖅᑐᑦ. ᑕᐃᒪᓐᓇᐅᒍᓂ, ᐃᓂᖓ ᑮᓇᐅᔭᓕᐅᕈᑕᐅᔪᓐᓇᖅᑐᖅ ᓄᓇᓕᖕᓂ ᐃᓄᖏᓐᓄᑦ 
ᐊᒻᒪᓗ ᓴᕿᑦᑎᓗᑎᒃ ᐱᕕᖃᕐᑎᑦᑎᓂᕐᒧ ᐳᓛᖅᑐᓄᑦ (ᐃᓄᖕᓂᓐᖔᓐᖏᑦᑐᓂᑦ) ᐅᐸᒃᓯᔪᓐᓇᕐᓗᑎᒃ ᐃᓂᖓᓂᒃ ᐃᒃᐱᐊᕐᔪᖕᒥᑦ. 

 ᐅᓇ ᑲᑎᖓᕕᒃ ᐃᒡᓗ ᐃᓂᖃᕐᕕᐅᓂᐊᕐᒥᔪᖅ ᓯᕗᓂᒃᓴᑦᑎᓐᓂ ᖃᐅᔨᓴᕐᓂᕐᒥᒃ, ᓲᕐᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓕᓐᓂᐊᕐᕕᐅᓗᓂ, ᑕᐃᒪᓗ ᐱᓕᕆᓂᐊᖅᑐᓄᑦ ᓄᓇᖓᓂ. 

 ᐃᓄᐃᑦ ᓇᐅᑦᑎᖅᓱᖅᑏᑦ ᐸᕿᖃᑦᑕᕐᓂᐊᖅᑐᑦ ᓄᓇᖓᓂ ᓯᓈᓯᐅᕐᕕᒃ ᐊᑐᖅᑕᐅᓗᓂ ᑖᒃᑯᖓᑦ ᐊᔾᔨᒌᓐᖏᑦᑐᓄᖅ 
ᓱᓇᑐᐃᓐᓇᕐᒧᑦ ᐃᒡᓗᕋᓛᖅ ᖃᐅᔨᓴᖃᑦᑕᕈᓐᓴᕐᓂᐊᕐᒪᑕ ᓄᓇᖓᓂ ᐊᑦᑕᕐᓇᖅᑐᖃᓐᖏᓂᖅᓴᐅᓗᓂ.  
 

ᐅᓇ ᓯᓈᓯᐅᕐᕕᒃ ᐃᓂᖓ ᐱᓕᕆᐊᖑᓂᐊᖅᑐᑦ ᑕᓪᓕᒪᐃᓕᖓᓗᓂ  

ᐱᓕᕆᔭᐅᓂᖓ 1: ᑐᓂᓯᓯᒪᓂᖅ ᐊᔾᔨᒌᓐᖏᑦᑐᓄᑦ ᐊᑐᖅᑕᐅᔪᓐᓇᖅᑐᖅ ᐃᒡᓗᕋᓛᖅ ᑕᐃᑯᖓ ᓯᓈᓯᐅᕐᕕᒃ ᐃᓂᖓᓄᑦ. 

ᐃᒡᓗᕋᓛᖅ ᐃᑭᐊᕐᒥᓕᖅᓱᖅᓯᒪᕙᒌᕐᓂᐊᖅᑐᖅ ᐃᒡᓗᒃᓴᖅ ᐊᔾᔨᒌᓐᖏᑦᑐᑦ ᐃᓚᖏᑦ ᐊᒻᒪᓗ ᐃᓕᐅᖃᑐᐃᓐᓇᕆᐊᖃᓕᖅᓯᒪᓗᓂ. ᐅᑯᐊ 
ᐃᓚᒃᓴᖏᑦ ᐃᒃᐱᐊᕐᔪᖕᒦᑦᑐᑦ. ᐅᓇ ᐃᒡᓗᒃᓴᖅ ᐊᒃᔭᖅᑐᖅᑕᐅᓂᐊᖅᑐᖅ ᐃᒃᐱᐊᕐᔪᖕᒥᑦ ᓯᓈᓯᐅᕐᕕᖕᒧᑦ ᖃᒧᑕᐅᔭᒃᑯᑦ ᓯᑭᑑᒃᑯᑦ ᐊᒻᒪᓗ 
ᖃᒧᑏᓂᑦ ᑲᓕᑕᐅᓗᑎᒃ ᐊᑖᓂ ᒪᐃ 2023. 

ᐱᓕᕆᔭᐅᓂᖓ 2: ᐃᓕᐅᖃᖅᑕᐅᓂᐊ ᐃᒡᓗᕋᓛᖅ. 

ᑕᐃᑲᓂ ᐋᒍᓯ 2023, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᒃᐱᐊᕐᔪᖕᒥᐅᑦ ᓯᓈᓯᐅᕐᕕᓕᐊᖃᑦᑕᕐᓂᐊᖅᑐᑦ, 
ᓇᑉᐸᐃᓚᐅᑲᒃᓯᒪᕙᒃᓗᑎᒃ ᑕᖕᒫᖅᓯᒪᕕᒃᓴᒥᖕᓂᒃ ᐊᒻᒪᓗ ᐃᓕᐅᖃᖅᑕᐅᓗᓂ ᓴᓇᔭᐅᓗᓂ ᐊᔾᔨᒌᓐᖏᑦᑐᓄᑦ ᐊᑐᖅᑕᐅᓂᐊᖅᑐᖅ 
ᐃᒡᓗᕋᓛᖅ 10-ᓄᑦ ᐅᓪᓗᓄᑦ  . ᑕᒪᕐᒥᒃ ᓴᓇᔭᐅᔪᖅ ᐊᒻᒪᓗ ᐊᒃᑐᐃᓂᖓ ᐃᓗᐊᓃᓐᓂᐊᖅᑐᖅ ᑭᒡᓕᓕᐅᖅᓯᒪᔪᓂ ᑖᒃᑯᓇᖓᑦ 



ᐃᑦᑕᕐᓂᑕᓕᕆᔨᒃᑯᓂᑦ ᓈᒻᒪᒋᔭᐅᔪᓂᒃ ᓴᓇᕕᒃᓴᒥᒃ ᐃᓂᒋᔭᐅᔪᓐᓇᖅᑐᒧᑦ  

ᐱᓕᕆᔭᐅᓂᖓ 3: ᐊᒃᔭᖅᑐᖅᑕᐅᓗᑎᒃ ᐱᐅᓯᑐᖃᕐᓂᒃ ᐃᓕᓐᓂᐊᕐᕕᒃᓴᖅ, ᐊᐅᓚᖁᑎᖃᐅᑎᒥᒃ ᓇᑉᐸᔾᔪᑏᑦ, ᓯᓚᒥ ᐃᒡᓯᕚᕐᕕᒃ, ᐊᓇᕐᕕᑦ 
ᐊᒻᒪᓗ ᒪᓂᖃᒥ ᐃᑯᐊᓚᑎᑦᑎᕕᒃ ᑕᐃᑯᖓ ᓯᓈᓯᐅᕐᕕᖕᒧᑦ. 

ᐱᐅᓯᑐᖃᕐᓂᒃ ᐃᑦᑕᕐᓂᑕᓂᒃ ᐃᓕᓐᓂᐊᕐᕕᒃ, ᓴᐃᒪᖁᑎᓄᑦ ᐊᐅᓚᖁᑎᓄᑦ ᓇᐸᑉᕕᒃ, ᓯᓚᒥ ᐃᒃᓯᕚᕐᕕᑦ, ᐊᓇᕐᕕᒃ ᐊᒻᒪᓗ ᒪᓂᖃᒥ 
ᐃᑯᐊᓚᑎᑦᑎᕕᒃᓴᖅ ᐃᑭᐊᕐᒥᓕᖅᓯᒪᕙᒌᕐᓗᑎᒃ ᐋᕿᒃᓱᑐᐃᓐᓇᕆᐊᖃᓕᖅᓯᒪᓂᐊᖅᑐᑦ. ᐅᑯᐊ ᐃᓚᒃᓴᖏᑦ ᑐᖁᖅᓯᒪᓂᐊᖅᑐᑦ ᓯᕐᓗᐊᕐᒥ 
ᐃᒃᐱᐊᕐᔪᖕᒥ. ᐊᒡᔭᖅᑐᖅᑕᐅᕕᒃᓴᖏᑦ ᑎᑎᕋᖅᓯᒪᔪᑦ ᑭᓲᖕᒪᖔᑕ ᑕᐃᑯᐊ ᓯᓈᓯᐅᕐᕕᖕᒧᑦ ᐱᓕᕆᐊᖑᓂᐊᖅᑐᖅ ᓯᑭᑑᒃᑯᑦ ᖃᒧᑕᐅᔭᒃᑯᑦ 
ᐊᒻᒪᓗ ᖃᓕᑕᐅᓗᑎᒃ ᖃᒧᑎᒥᑦ ᐊᒻᒪᓗ ᐱᔭᕇᕐᓗᑎᒃ ᐊᑖᓂ ᒪᐃ 2024, ᑕᐃᑲᓂ ᐊᑐᒐᒃᓴᐅᑎᓪᓗᒍ ᑕᕆᐅᖅ ᓯᑯᐊ.  

ᐱᓕᕆᔭᐅᓂᖓ 4: ᐃᓕᐅᖃᖅᑕᐅᓗᑎᒃ ᐃᑦᑕᕐᓂᑕᓂᒃ ᐱᐅᓯᑐᖃᕐᓂᒃ ᐃᓕᓐᓂᐊᕐᕕᒃᓴᖅ ᐊᒻᒪᓗ ᓯᓚᒥ ᐃᒡᓯᕚᕐᕕᒃᓴᖅ, ᓇᑉᐸᖅᑕᐅᓗᓂ 
ᐊᐅᓚᖁᑎᓄᑦ ᓇᐸᔾᔪᑖ, ᐊᓇᕐᕕᖏᑦ ᐊᒻᒪᓗ ᒪᓂᕋᒥ ᐃᑯᐊᓚᑎᑦᑎᕕᒃ. 

ᑕᐃᑲᓂ ᐋᒍᓯ 2024, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᒃᐱᐊᕐᔪᖕᒥᐅᑦ ᓯᓈᓯᐅᕐᕕᓕᐊᖃᑦᑕᕐᓂᐊᖅᑐᑦ, 
ᓇᑉᐸᐃᓚᐅᑲᒃᓯᒪᕙᒃᓗᑎᒃ ᑕᖕᒫᖅᓯᒪᕕᒃᓴᒥᖕᓂᒃ ᓴᓂᖓᒍᑦ ᐃᒡᓗᕋᓛᖅ ᐊᒻᒪᓗ ᐃᓕᐅᖃᖅᑕᐅᓗᓂ ᓴᓇᔭᐅᓗᓂ ᐊᔾᔨᒌᓐᖏᑦᑐᓄᑦ 
ᐊᑐᖅᑕᐅᓂᐊᖅᑐᖅ ᐃᒡᓗᕋᓛᖅ 10-ᓄᑦ ᐅᓪᓗᓄᑦ ᐃᓕᐅᖃᐃᓗᑎᒃ. ᑕᒪᕐᒥᒃ ᓴᓇᔭᐅᔪᖅ ᐊᒻᒪᓗ ᐊᒃᑐᐃᓂᖓ ᐃᓗᐊᓃᓐᓂᐊᖅᑐᖅ 
ᑭᒡᓕᓕᐅᖅᓯᒪᔪᓂ ᑖᒃᑯᓇᖓᑦ ᐃᑦᑕᕐᓂᑕᓕᕆᔨᒃᑯᓂᑦ ᓈᒻᒪᒋᔭᐅᔪᓂᒃ ᓴᓇᕕᒃᓴᒥᒃ ᐃᓂᒋᔭᐅᔪᓐᓇᖅᑐᒧᑦ. 

ᐱᓕᕆᔭᐅᓂᖓ 5: ᐊᑐᖅᑕᐅᖏᓐᓇᐅᔭᕐᓂᐊᖅᑐᖅ ᖃᖓᓕᒫᖅ ᐊᒻᒪᓗ ᓴᓇᔭᖅᑐᖅᑕᐅᖃᑦᑕᕐᓗᓂ. 

ᐅᓇ ᑲᑎᖓᕕᒃ ᐊᑐᖅᑕᐅᓂᐊᖅᑐᖅ ᖃᖓᓕᒫᖅ ᐃᓱᓕᑦᑕᕐᓂᖃᔮᓐᖏᑦᑐᖅ. ᐱᔨᑦᑎᕋᕐᓂᐊᖅᑐᖅ ᐃᓂᒋᔭᐅᔪᓐᓇᕐᓗᓂ 
ᑕᖕᒫᖅᓯᒪᕕᐅᓗᓂ ᓯᓚᓗᒃᑎᓪᓗᒍ ᐊᒻᒪᓗ ᓂᕐᔪᑎᑦ ᐱᔾᔪᑎᒋᓪᓗᒋᑦ ᑭᒫᓯᒪᕕᒃ, ᐃᓂᒋᔭᐅᓂᐊᖅᑐᖅ ᑲᑎᒪᕕᐅᕙᒃᓗᓂ ᑕᐃᑲᓂ ᐃᓄᐃᑦ 
ᐃᓐᓇᐃᑦ ᐅᖃᐅᓯᖃᕈᓐᓇᕐᓂᐊᕐᒪᑕ ᖃᐅᔨᒪᓂᕐᒥᒃ ᑖᒃᑯᓄᖓ ᒪᒃᑯᒃᑐᓄᑦ, ᐊᒻᒪᓗ ᐃᑲᔪᕐᕕᐅᓗᓂ ᐃᓄᖕᓄᑦ ᓴᐳᓐᓂᐊᖅᑎᑦ 
ᖃᐅᔨᓴᕆᐊᖅᓯᒪᑎᓪᓗᒋᑦ. ᐅᓇᑦᑕᐅᖅ ᐃᓂᖃᕐᕕᐅᔪᓐᓇᕐᓂᐊᖅᑐᖅ ᐃᓄᐃᑦ ᐅᓂᒃᑳᖅᑐᐊᕐᕕᒋᓗᒍ ᐊᒻᒪᓗ ᑐᓂᓯᕕᐅᓗᓂ ᐃᓄᖕᓄᑦ 
ᐱᐅᓯᑐᖃᖏᓐᓂᑦ ᒥᕐᖑᐃᖅᓯᕐᕕᖕᒧᑦ ᐳᓛᖅᑐᓄᑦ. ᓱᓕ, ᐃᒡᓗᕋᓛᖅ ᐊᑑᑎᖃᕐᓂᐊᖅᑐᖅ ᐃᓂᖃᕐᕕᒋᓗᒍ ᐃᖅᑲᓇᐃᔭᖅᑎᑦ 
ᐸᖅᓴᐃᔭᖅᑐᖅᓯᒪᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐃᑲᔫᑎᖃᕐᓗᑎᒃ ᐱᐅᓯᑐᖃᕐᓄᑦ ᐊᒻᒪᓗ ᐆᒪᔪᓕᒫᑦ ᐊᕙᑎᖏᓪᓗ ᐱᓪᓗᒋᑦ ᒥᐊᓂᕆᕕᒃ. 

ᓂᕆᐅᓇᖅᑐᖅ ᑖᒃᑯᐊ ᐊᑐᕐᓂᐊᖅᑕᖏᑦ ᐃᓂᖓ ᐃᒃᐱᐊᕐᔪᖕᒥᐅᑕᑐᐊᓄᑦ ᐃᓛᓐᓂᑯᑦ ᐊᑐᖅᑕᐅᖃᑦᑕᕐᓗᓂ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᓇᑕ. ᐊᑐᖅᑕᐅᓂᐊᖅᑐᒃᓴᐅᔪᖅ ᐃᓂᖓ ᐊᑯᓂᐅᓗᐊᖃᑦᑕᓐᖏᓪᓗᑎᒃ ᑕᐃᑲᓂᑐᐊᐸᓗᒃ ᐅᐱᕐᖔᒃᑯᑦ ᐃᑲᔪᕐᓗᒋᑦ ᐃᒃᐱᐊᕐᔪᖕᒥᐅᖅ 
ᓄᓇᖓ ᐱᐅᓯᑐᖃᒥᖕᓂᒃ ᖃᓄᐃᓕᐅᖅᑎᑦᑎᕕᒃ ᖃᓂᒋᔭᖓᓂ ᓯᓈᖓᑕ. ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ ᓂᕆᐅᒃᑐᑦ ᖃᓂᒋᔮᓂ 1-4 
ᑕᐃᑯᖓ ᐳᓛᖃᑦᑕᕐᓗᑎᒃ ᐊᑕᐅᓯᕐᒥ ᐊᕐᕌᒍᒥ ᐊᒻᒪᓗ ᑖᒃᑯᐊ ᐳᓛᖅᑕᖏᑦ 3-4 ᐅᓪᓗᓄᑦ ᐊᑯᓂᐅᑎᒋᖃᑦᑕᕐᓗᑎᒃ. 
ᓴᓇᔭᐅᖃᑦᑕᕐᓂᐊᕐᓂᖓ ᐱᓕᕆᔭᕆᐊᓕᑦ ᐃᓂᖓᓂ ᐃᓛᓐᓂᒃᑯᑦ ᐊᑕᕙᒌᖅᑐᒧᑦ ᐃᒡᓗᒧᑦ ᐊᒻᒪᓗ ᐊᒃᑐᖅᑕᐅᓇᔭᕐᒪᖔᑦ ᐃᓂᖓ 
ᒥᐊᓂᔭᐅᓗᓂ ᐊᒻᒪᓗ ᐊᒃᑐᖅᑕᐅᓗᐊᔮᓐᖏᑦᑐᖅ. 


